И. Лисаев. «Чире парăнма çуралман» хайлав
(презентаци) 
Тĕллевсем: 1) «Чире парăнма çуралман» хайлава тишкересси;

2) Витя сăнарĕпе халăха усăллă çын пулас, телейлĕ пурнăçшăн ĕçлес ĕмĕт-шухăшпа пурăнма, харпăр хăй сывлăхне упрама кирлине кăтартса парасси;

3) Çыннăн хĕрÿ чĕреллĕ пулмалла, йывăрлăхсем умĕнче пуçа усмалла марри çинчен калаçасси;

4) Вĕренекенсен çыхăнуллă калаçăвне аталантарасси.

 

Урок тĕсĕ: произведени тишкермелли урок

 

Словарь ĕçĕ: кăмăл хуçăлчĕ, куçĕсем сÿнчĕç, чăтăмлăх туптанчĕ, ĕмĕт тыткăнĕнче, çунат хушнă

Эпиграф: Сывлăх – пуянлăх.
Ваттисен сăмахĕ
 
Урок юхăмĕ
I. Класа йĕркелесси
II. Иван Лисаев çинчен калаçни
Иван Лисаев хăйĕн геройĕсене пурнăç юхан шывĕн авăрне тĕксе ярать, анчах вĕсене унтан хăех туртса кăларать. Çавнашкал геройăн шăпи йывăрлăхпа кĕрешме йыхăракан ырă тĕслĕх пулса пирĕн чуна, ăс-тăна кĕрсе вырнаçать, хавхалантарать.
Унăн калавĕсем вулакан чĕринче ырă та çутă туйăмсем хускатаççĕ.
Юрий Артемьев, литература тĕпчевçи
 
III. - Эпир паллашнă «Чире парăнма çуралман» хайлавра çакăн пек ырă та çутă туйăмсем хускатакан сăнар кам пулчĕ-ха?

- Мĕншĕн вăл пире тыткăнлать? ( чире парăнмасть, çĕнтерет, утакан пулать, ăмăртусене хутшăнать…)

- Витя пирĕншĕн тĕслĕх пулса тăрать-и?

 

- Паянхи урокра эпир шăп та Витя пирĕншĕн мĕншĕн тĕслĕх пулса тăнине, çыннăн пурнăçра мĕнле пулмаллине, мĕншĕн тăрăшмаллине пăхса тухăпăр. Çавăнпа пĕрлех автор сăнара мĕнле калăпланине, сăнарлă чĕлхен мĕнле тĕслĕхĕсемпе усă курнине тишкерĕпĕр.

 

1. Малтан кăштах хайлав содержанине аса илетпĕр.
1) Витьăна мĕнле чир асаплантарать?

2) Ачасем Витьăна систермесĕр мĕнле те пулин пулăшма тăрăшаççĕ. Çак пулăшу ачасен мĕнле ĕçĕсенче палăрать?

3) Витьăна мĕн килĕшмест?

4) Сывалас тесе Витя мĕн-мĕн тăвать?

5) Витя мĕнле çитĕнÿсем патне çитет?

 

 
2. Витя чире парăнтарас тесе тунă çул-йĕр.
 
	кил


	шкул


	больница


	Физкультура упражненийĕсем


	спорт секцийĕ


	ăмăртусем


1) Кил
Мĕнле вырăн йышăнать тăван кил çын пÿрнăçĕнче? Мĕнле хавхалантарнă амăшĕ Витьăна? (177 стр)

 

2) Кил              шкул
Мĕнле пулнă Витьăн çулĕ шкула çÿренĕ чухне? (167 стр)

3) Кил              шкул              больница
Тухтăр мĕнле пулăшать, мĕнле канашсем парать? (176 стр)

4) Кил              шкул              больница              физкультура упражненийĕсем
Витя физкультура упражненийĕсене мĕнле туса пынă? Çăмăл пулнă-и ăна?

5) Кил              шкул              больница              физкультура упражненийĕсем             ăмăртусем
Мĕнле ăмăртусенче пулать?

6) Кил              шкул              больница              физкультура упражненийĕсем             ăмăртусем                спорт секцийĕ
Витя мĕнле спорт секцийĕ уçать? Унта мĕнле йĕрке? (182 стр)

 

3. Çак çул-йĕре тухма мĕн пулăшрĕ ăна?  ( Ěмĕт)
Мĕншĕн çак сăмаха пысăкран çырнă?

Хăйĕн ĕмĕчĕпе мĕнле калаçать вăл? (173 стр)

Ěмĕтпе пĕрлех тата мĕн, кам пулăшрĕ ăна?

	Ěмĕт


	хăй çине тăни


	тухтăр


	юлташĕсем


	амăшĕ


 

4. Кану саманчĕ (физкультура упражненийĕсем туни)

 

 

5. Чире çĕнтерме çăмăлах пулмарĕ Витьăна. Нумай йывăрлăх, ăнланмалăх витĕр тухма лекрĕ унăн. Çавăнпа та хăш-пĕр ĕçĕсем, тен, хирĕçле шухăшсем те çуратаççĕ. Тишкерер-ха унăн ĕçĕсене. ( ушкăнпа ĕçлени)

1) Витя юлташĕсен пулăшăвĕсене йышăнмасăр тĕрĕс тăвать-и?

2) Витьăна операци туни те пулăшмасть. Анчах тухтăр ăна шантарать. Тĕрĕс тăвать-и вăл?

3) Роза: «Шеллетĕп сана… Эсĕ нихăçан та спортсмен пулаймăн…» - тенине эсир мĕнле йышăнатăр? Роза сăнарне мĕншĕн кĕртсе панă-ши автор произведение?

 

6. Витя сăнарне калăплама автор сăнарлă чĕлхен тĕрлĕ мелĕсемпе усă курнă.

Мĕнле ăнланатăр çак сăмах майлашăвĕсене:

Çут пурнăç горизонт пек уншăн: пĕр пăхсан çывăхра пек, пынăçем леш тарса пырать…
Кăмăлĕ хуçăлĕ, куçĕсем сÿнĕç (Хирĕçлес, чăннине калас – кăмăлĕ хуçăлĕ, куçĕсем сÿнĕç)

Чăтăмлăхĕ туптанчĕ (Çак çул çинче тар тумлатса асаплă утăмсем тунă чухне çирĕпленчĕ те унăн кăмăлĕ, чăтăмлăхĕ туптанчĕ)

Ěмĕт тымарланчĕ (Ку ĕмĕт вара чун-чĕререн вăй илсе вăхăт иртнĕçем тымарланчĕ)

Пуç усма памарĕ
Тар тухиччен
Çине тăр
Çунат хушнă
 

7. Хайлаври пĕтĕм ĕç-пуç Витя тавра пулса иртет.  Нумай тишкертĕмĕр, пĕтĕмлетÿ тума та май пур ( синквейн туни)
Витя
(мĕнле вăл?)

Тÿсĕмлĕ, мал ĕмĕтлĕ
(мĕн тăвать?)

Чăтать, тăрăшать, çĕнтерет
(автор мĕнле хак парать?)

Шанчăка çухатманнисем, ĕмĕтленекенсем – телейлĕ
(пĕрремĕш сăмахпа çыхăннă, пĕтĕмлеÿ пĕлтерĕшлĕ сăмах)

Сывлăх
 

Çакăнтан хайлавăн тĕп шухăшĕ тухса тăрать. Мĕнле сăмахсемпе палăртнă-ши ăна произведенире?

«Хăй çине тăнипе çын пулчĕ, чăтăмлăхĕ, тÿсĕмлĕхĕ пысăккипе чире çĕнтерчĕ, шăпа пÿрнĕ – иртме çук тесе пăхса тăмарĕ…»
 

8.Эпиграф патне таврăнни. Чăнах та сывлăх – пуянлăх пулнине Витя сăнарĕпе çирĕплетсе пама пулать-и?

 

9. Пĕлĕве тĕрĕслетпĕр (тест)
1. Витя мĕнле чирпе чирлет?

А) шăмă туберкулёзĕпе

Ă) ÿпке чирĕпе

Б) пуç ыратнипе

2. Роза Витьăна мĕн енĕпе ытларах ĕçлеме сĕнет?

А) юрлама

Ă) ÿкерме

Б) сăвă çырма

3. Витьăна сиплекен тухтăр мĕн ятлă?

А) Алексей Петрович

Ă) Сергей Щербаков

Б) Фёдор Иванович

4. Сывалас тесе Витя мĕн тăвать?

А) больницăра выртать

Ă) чирĕ çинчен кĕнекесем вулать

Б) физкультура упражненийĕсем тăвать

5. Районти мĕнле ăмăртура Витя çĕнтерет?

А) шахматла выляса

Ă) шашкăлла выляса

6. Шкул пĕтерсен ăçта ĕçлеме каять?

А) библиотекăна

Ă) тимĕрç лаççине

Б) Кантура

7. Кире пуканĕ çĕклекен студентсене Витя ăçта тĕл пулать?

А) шкулта

Ă) спорт залĕнче

Б) Культура çуртĕнче

 

8. Кире пуканĕ çĕклесе вăй виçекенсен ăмăртăвĕнче миçемĕш вырăн йышăнать?

А) пĕрремĕш

Ă) иккĕмĕш

Б) виççĕмĕш

 

IV. Пĕтĕмлетÿ. Пурнăçра йывăрлăхсене çĕнтерме пĕлмелле, пуçа усмалла мар. Пурнăçра Витя Кулешов пек çынсем чăнах та пур. Альпăрт Канаш, Çеçпĕл Миши. Вырăс çыравçи Б.Полевой вăрçăра икĕ ура тупанне те çухатнă Алексей Мересьев лётчик çинчен «Повесть о настоящем человеке» кĕнеке çырнă.

 

V. Киле ĕç. Çырса килмелле кĕске хайлав «Витя Кулешов – чире парăнман çын»

 

 

